
Tillaga fulltrúa Sjálfstæðisflokksins (US210128). Á fundi skipulags- og samgönguráðs 12. 

maí þá var lagt er til að bæta aðgengi fólks að vesturströndinni í Vesturbænum við Ánanaust. 

Umhverfis- og skipulagssviði verði falið að koma með tillögu að útfærslu fyrir 15. júní 

næstkomandi. Vísað til umsagnar umhverfis - og skipulagssviðs, skipulagsfulltrúa og 

skrifstofu umhverfisgæða. 

Nú standa yfir endurbætur á sjóvarnagarði við Eiðsgranda og Ánanaust sem verður mun 

stærri á eftir. Gert er ráð fyrir áningarstað fyrir ofan garðinn við Eiðsgranda en aðgengi að 

ströndinni verður mjög takmarkað. Á bak við sjóvarnargarðinn leynist nærri kílómetra löng 

falleg strönd með einstöku útsýni. Mikil gæði felast í því að geta setið við ströndina, enda er 

mikil upplifun að sjá sólsetrið og horfa á öldurnar við Ánanaust. Það myndi auka gæði þessa 

fallega útivistastaðar að gera gott aðgengi fólks að þessum fallega stað þannig að unnt sé að 

ganga með öruggum hætti yfir garðinn og niður fyrir hann.  

 

Umsögn 

Í dag er er aðgengi niður að ströndinni með stiga vestan megin við skolpdælustöð OR við 

Eiðsgranda . Hann veitir gott aðgengi að ca 300 m löngu breiðu belti af ströndinni. Ekkert 

væri því til fyrirstöðu skipulagslega að útbúa sambærilegt aðgengi austan megin dælustöðvar 

á tæplega 200 m belti þar sem fjaran er þó ekki eins mikil að jafnaði.  Einnig mætti bæta 

aðgengi að ströndinni  við vesturenda umræddrar fjöru til móts við Seilugranda.   

